
 { އިބރްާހީމް ޝުޖާޢުދއާިރާގެ މެންބރަު   ބާރަށު ؛ އްރރިު ގަ }ރިޔާސަތުގއަި އިންނެވީ ކމޮިޓީގެ މު

 

  ރިޔާސަތުން ވާހަކަދެއްކެވުން:

ކޮމިޓީގެ   އެސް.އޯ.އީ  މެންބަރުންނަށް   10`.  އއިޒްަތްތެރި  ހުރިހާ  ވަޑައިގެންދެއްވި  ބއަްދަލވުުމަށް  ވަނަ 

ޔޫސް   މިކްސްޑް  ހުޅުމާލޭގައި  އޮތީ  މި  އެޖެންޑާގައި  މިއަދު  ފަދއަިން  އެނގިވަޑައިގަންނވަާނެ  ދަންނވަަން.  މަރުޙަބާ 

ފަރާތުން  ލިމިޓެޑްގެ  ކޯޕަރޭޝަން  ޑިވެލޮޕްމަންޓް  ހައުސިންގ  ޓަކައި  އިމާރާތްކުރުމަށް  ކޮމްޕްލެކްސް  ރެސިޑެންޝަލް 

ޕާކް ރެސިޑެންސްގެ ނަމުގައި އެޕާޓްމަންޓް ކޮމްޕްލެކްސްއެއް އިމާރާތްކުރުމަށް ކޮރެއާ ކުންފުންޏެއް ކަމަށްވާ ހަންބޯ -ކޭ

ލިމިޓެޑަށް   ހވަާލުކޮށްފައިވާއިރު    2016ކޮމްޕެނީ  އަހަރު  އިމާރާތުގެ    7ވަނަ  ވެސް  އަހަރުދުވަސްވެގެންދިޔއަިރު 

އިއްޒަތްތެރި މެންބަރު މަސއަްކަތް ނިންމާފައިނުވާތީ، އެ މައްސަލަ ބައްލަވއަިދެއްވުން އެދި   ގަލޮޅު އުތުރު ދާއިރާގެ 

މުޙއަްމަދު އިބްރާހީމް ފޮނވުާފއަިވާ މައްސަލަ ދިރާސާކުރުން. ދެން އަޅުގަނޑުމެން ކޮމިޓީން ނިންމީ މި މއަްސަލއަިގައި  

އަޅުގަނޑުމެންނަށް   އެބއަޮތް  އޗެް.ޑީ.ސީން  ނިންމާފައި  ދވުަހު.  އެ  ނިނމްީ  އަޅުގަނޑުމެން  ލިޔަން  އެޗް.ޑީ.ސއީަށް 

ގޮތުގެ   ނިމިފއަިވާ  މަސއަްކަތް  އަދި  ކަންކަން.  އެދުނު  އަޅުގަނޑުމެން  މިހާރު  ދަންނަވާފައި  ސިޓއީަކުން 

ދެން   އެބއަޮތް.  ގޮތަށް  އެނގޭ  ވެސް  ޕަސަންޓު  ޖުމުލަ  ނިމިފއަިވާ  ތަފުސީލާއި  މަސައްކަތުގެ  ޕަސަންޓޭޖުތަކާއި 

މިހާރު  ފޮނުވާފައި  އެބއަޮތް  އަޅުގަނޑުމެންނަށް  ދަންދެން  ތާރީޚުތަކަށް  އަރވުާނަން.  ވަގުތުކޮޅެއް  ކުޑަ  އަޅުގަނޑު 

އިއްޒަތްތެރި  އަރވުާނަން  ވަގުތުކޮޅެއް  ކުޑަ  އަޅުގަނޑު  މއަްސަލއަަށް  މި  އެހެނވްީމާ،  ނަންބަރު.  ރެފަރެންސް 

އެބައޮތް   ކޯރަމް  ވޯކިންގ  ދިރާސާކޮށްލަން.  މައްސަލަ  މި  ކޑުަކޮށް  ފުރަތަމަ  .  4މެންބަރުންނަށް  އެހެނވްީމާ، 

މއަްސަލައިގައި   ފޮނވުާފައިވާ  އިބްރާހީމް  މުޙއަްމަދު  މެންބަރު  އިއްޒަތްތެރި  ދާއިރާގެ  އުތުރު  ގަލޮޅު  މއަްސަލައިގައި 

ޖވަާބު އަޅުގަނޑުމެންނަށް މި އޮތީ އެޗް.ޑީ.ސީން ލިބިފަ. އެހެނވްީމާ، ހުރިހާ އިއްޒަތްތެރި މެންބަރުންގެ ފއަިލްކޮޅުގއަި 

ވާނެ މި މއަްސަލއަިގެ ތަފުސީލު. ދެން މީގައި ކުރިއަށްދާން ފެނވިަޑައިގަންނަވާ ގޮތެއް އަންގާލަދެއްވީމަ، އިއްޒަތްތެރި  

މެންބަރު އެދވިަޑައިގެންފައި އޮތީ މި މަސައްކަތުގެ ތަފުސީލު ހޯދުމަށް. ދެން އޗެް.ޑީ.ސީން ފޮނުވާފައި އޮތް ލިޔުމުގައި  

ގޮތަށް.   އެނގޭނެ  ވެސް  ވައިސްކޮށް  ޕަސަންޓޭޖު  މަސައްކަތއެްގެ  ހުރިހާ  މިހާރު  އެބައޮތް  ތަފުސީލުކޮށް  ވަރަށް 

މި   ވަގުތުކޮޅެއް  ކުޑަ  ގޯތުރޫކޮށްލަން  މެންބަރުން  އިއޒްަތްތެރި  ދެން  ފުރުޞަތުއަރވުާނަން  އަޅުގަނޑު  އެހެނވްީމާ، 

މއަްސަލއަިގައި   ފުރަތަމަ  ހުޅވުައިލާނަން  މެންބަރުންނަށް  އިއްޒަތްތެރި  އަޅުގަނޑު  އެހެނވްީމާ،  މއަްސަލއަަށް. 

ކޭ  މި  އޮތީ  މި  އިއްޒަތްތެރި  -އެޖެންޑާގައި  ގޮތުން  ބެހޭ  ގޮތަކާ  ކުރިއަށްދާންވީ  އަޅުގަނޑުމެން  މއަްސަލައިގެ  ޕާކް 

އަލީގައި   މަޢުލޫމާތުގެ  ލިބިފއަިވާ  އަޅުގަނޑުމެންނަށް  ހުޅވުައިލާނަން،  އަޅުގަނޑު  ކޮމެންޓަށް  މެންބަރުންނަށް 

 އަޅުގަނޑުމެން ދެން ކުރިއަށްގެންދަންވީ ގޮތެއްގެ މަޢުލޫމާތަށް. އާދެ! އިބްރާހީމް ޙުސއަިން.  



 2024 ނވޮެންބަރު 26           ވނަަ ބއަްދލަުވނުް 11ކމޮިޓގީެ  ސް ސަސްޓޭޓް އޯންޑް އެނޓްަރޕްރއަި

 

 

2 

 

 

 ވާހަކަދެއްކވެުން: ފވުއަްމުލަކު ދެކުނު ދާއިރާގެ މެންބަރު އިބްރާހީމް ޙުސއަިން 

ޝުކުރއިްޔާ އިއޒްަތްތެރި މުގައްރިރު. އަޅުގަނޑުމެން މި ލިޔުމަށް ބަލައިލާއިރުގައި ވެސް މިހާރު ވެސް އެނގިގެންދާ  

އެއްކަމަކީ އަދިވެސް މި ކުންފުނިން ތަފުސީލީ ގޮތއެްގައި މި އެޕާޓުމަންޓުތައް ގަތް ފަރާތްތަކުން ގަތީ ކިހާވަރެއްކަން  

ނވުަތަ ފައިސާ ދެއްކީ ކިހާވަރއެްކަން އެޗް.ޑީ.ސީއަށް އެ ބޭފުޅުން އަދވިެސް ހާމަނުކުރާކަން މި ރިޕޯޓުން ފެންނަން 

ހެދި  އެގްރީމެންޓުތައް  އެކިއެކި  މީގައި  ވެސް  މިހާރު  އއެާއެއްކޮށް  ހމަަ  ދެން  އެބައޮތް.  އެނގެން  އެބައޮތް، 

އަށް    2025މާރިޗު    30އެގްރީމެންޓުގެ އިޞްލާޙު ގެނެސް ސއޮިކުރަން ނިންމުމުން މަސއަްކަތް ނިންމުމުގެ މއުްދަތު  

މަސައްކަތް   އިމާރާތްކުރުމުގެ  އިތުރުން  އޭގެ  ފާހަގަކޮށްލަން.  އަޅުގަނޑު  ވާކަން  ހިމެނިފައި  ވެސް    6އިތުރުކުރަން 

ގެރެންޓީ   ޕަރފޯމަންސް  ނިންމުމުން  ތެރޭގައި  ކޯޕަރޭޝަނަށް ގ2025ެއޮގަސްޓު    22މަސްދވުަސް  މި  ކުރިން   

 ކުރިން މި ކޯޕަރޭޝަނަށް ހުށަހޅެުން. ލޭންޑް ޕޭމަންޓުގެ ފީ ގ2024ެއޮގަސްޓު    20ހުށަހެޅުން. މަސައްކަތުގެ ތަވާލު  

 ކުރިން މި ކޯޕަރޝޭަނަށް ހުށަހެޅުން. ފްލެޓު ވިއްކާފައި އެވާ ފަރާތްތަކުގެ  ގ2024ެއޮގަސްޓު    20ދއެްކުމުގެ ތވާަލު  

ލިސްޓު   ކޮމްޕެނީން، ގ2024ެއޮގަސްޓު    22ތަފުސީލީ  ހަންބޯ  ނމަވަެސް،  ހުށަހެޅުން.  ކޯޕަރޭޝަނަށް  މި  ކުރިން   

މިހެން،  ފާހަގަކުރަން.  ތާވާލުކަން  މަސައްކަތުގެ  ހމައަެކަނި  ހުށަހެޅިފއަވިަނީ  މިހާތަނަށް  ލިމިޓެޑުން  ކޮމްޕެނީ  ހަންބޯ 

ލިޔުމުން   އޗެް.ޑީ.ސީގެ  ކަމަށް  ނުވާ  ދީފައި  ކޮމްޕެނީން  ހަންބޯ  ރިޕޯޓެއް  ތަފުސީލީ  މީގެ  އަދިވެސް  އެހެނވްީމާ، 

އަޅުގަނޑުމެން   ވިސްނާ  ވަރަށް ސީރިއަސްކޮށް  މއިާމެދު  އެހެނވްީމާ،  ފާހަގަކޮށްލަން.  އަޅުގަނޑު  ހުރިކަން  ފެންނަން 

ބޭފުޅުން   އެ  ގަނެފައިވާއިރުގައި  ކޮންޑޯއެއް  މިކަހަލަ  ފައިސާއެއްދީގެން  ބއަވިަރު  އެތައް  އެތައްބަޔަކު    7ރައްޔިތުން 

ތެރޭގައި،   ދިއުމަކީ   7އަހަރުދވުަސް  ނުލިބި  ބޭފުޅުންނަށް  އެ  ޙއަްޤު  ބޭފުޅުންގެ  އެ  އަހަރުވެގެންދޔިައިރުގައި 

ވޭތވުެދިޔަ   ކަމެއް.  ހިތާމަކުރަންޖެހޭ  އަޅައިނުލާ   5އަޅުގަނޑުމެން  އެއްވެސްވަރަކަށް  އަޅއަިނުލާ،  މިކަމަށް  އަހަރު 

ދޫކޮށްލާފައި އޮތްކަން އަޅުގަނޑުމެންނަށް މި ފެނިގެންދަނީ. އަޅުގަނޑުމެންގެ ސަރުކާރު އައުމަށްފަހުގައި މިކަން ވެސް  

މިހާތަނަށް  އަދި  އެޅިފައި  ފިޔަވަޅެއް  އެއްވެސް  ގޮތުން  ބެހޭ  މިކަމާ  ކުރީގައި  އޭގެ  ފެށުނީ.  ބަލަން  މި 

ފެނިފއަެއްނުވޭ.   ބަޔަކު    7އަޅުގަނޑުމެންނަށް  ފައިސާއެއް  ބައވިަރު  އެތައް  ރައްޔިތުންގެ  އަހަރުދވުަސްވީއިރުގައި 

ލޯނުނަގައިގެން  ބނޭްކުތަކުން  މީހުން  އެ  ބޭނުމއެްނުކުރެވި،  އެއްވެސް  އޭގެ  މީހުންނަށް  އެ  ވިއްކާ،  އެޕާޓުމަންޓެއް 

ވެސް   ރިޕޯޓެއް  ތަފުސީލީ  އޭގެ  ވެސް  ހުރިކަން  ދައްކާފައި  ފައިސާ  މި  ނަމވަެސް  ގޮތްގޮތަށް  އެހެން  ނވުަތަ 

އެޗް.ޑީ.ސީއަށް ހުށަހެޅިފައި ނުވާކަން ވެސް އަޅުގަނޑު ފާހަގަކޮށްލަން. އެހެނވްީމާ، ހަމަ ޖުމުލަ ގޮތެއްގައި އެ ވާހަކަ  

 އަޅުގަނޑު ފާހަގަކޮށްލަން ބޭނުނވްީ. ޝުކުރިއްޔާ ދެއްވި ފުރުޞަތަށް ޓަކައި.  

 ރިޔާސަތުން ވާހަކަދެއްކެވުން:

އޗެް.ޑީ.ސީއާ   އަޅުގަނޑުމެންނަށް  އެބއަޮތް  މީގައި  ފަދއަިން  ފާހަގަކުރއެްވި  ތި  ޙސުއަިން  އިބްރާހީމް  ދެންމެ  މީގައި 

އެބައޮތް   ކަމަށް  އޮތް  އެކްސްޓެންޑުކުރވެިފައި  އެގްރީމެންޓު  ދެމެދު  ކޮމްޕެނީއާ  އެ  އެއީ  ޝިހުޖިން  ޝިހުޖިނއްާ، 

ގައި އެޗް.ޑީ.ސީ ބޯޑުން ފާސްކޮށްފައިވާ ކަންކަން އޮތް   2024ސެޕްޓެންބަރު    9އަޅުގަނޑުމެންނަށް ފާހަގވަާން. އެއީ  

ނިންމުމުގެ  މަސއަްކަތް  ނިންމުމާ  ސޮއިކުރަން  އިޞްލާޙއެްގައި  އެގްރީމެންޓުގެ  އާ  ތެރޭގައި  އޭގެ  އެބއަޮތް.  ކަމަށް 

އިޞްލާޙުގައި    2025މާރިޗު    30މއުްދަތު   އާ  އެގްރީމެންޓުގެ  ގެރެންޓީ  ޕަރފޯމަންސް  އަދި  އިތުރުކުރުމާއި  އަށް 

ގޮތުން    14ސއޮިކުރެވޭތާ   ވަގުތީ  އަދި  ބިމުގެ އަގު  ހުށަހެޅުމަށް ލޒާިމުކުރުމާ  ކޯޕަރޭޝަނުން  މި  ތެރޭގައި  ދވުަހުގެ 

ޖޫރިމަނާ   އަދި  ކުލި  ބިންތަކުގެ  ދެއްކޮށް    30ދީފއަިވާ  އެއްގޮތަށް  އުސޫލާ  އެޗް.ޑީ.ސއީަށް  ކުރިން  މާރިޗުގެ 

ހަލާސްކުރުމއާި، ހަންބޯ ކޮމްޕެނީ ޕްރއަވިެޓް ލިމިޓެޑް އަދާ ހަމއަަށް ސޭލްސް ރިޕޯޓު، ބިމުގެ އަގު ދެއްކުމުގެ ތާވަލު،  

ދުވަހުގެ ތެރޭގައި އެ ކޯޕަރޭޝަނަށް ހުށަހެޅުމަށް ލޒާިމުކުރުމާއި މި    7 ތެރޭގައި،  ގ7ެމަސައްކަތްކުރުމުގެ ތާވަލުގެ  

ކަމަށް.  ލިބިގެންވާ  އެޗް.ޑީ.ސއީަށް  އިޚުތިޔާރު  ބާތިލުކުރުމުގެ  އެއްބަސވްުން  ހާލަތއެްގައި  ފުރިހަމަނވުއެްޖެ  ކަންތައް 

މާނައަކީ   އޭގެ  އެބައޮތް   30އެހެނވްީމާ،  ކަމަށް  އެއްބަސްވެފައި  ބޭފުޅުންނާއެކީ  އެ  ނިންމަން  އޮތީ  މި  މާރިޗަށް 

އޮތީ   އެދވިަޑައިގެންފައި  މެންބަރު  އިއޒްަތްތެރި  އެހނެވްީމާ،  މަޢުލޫމާތު.  ފޮނުވި  އެޗް.ޑީ.ސީން  އަޅުގަނޑުމެންނަށް 

އޮތީ   މި  ކޮމިޓީން  އަޅުގަނޑުމެން  މިހާރު  އެދި  ބައްލަވައިދެއވްުން  މައްސަލަ  އެ  ނުވާތީވެ  ނިންމާފައި  މަސއަްކަތް 

މީގައި އަދާހަމަ ހޯދާފަ. އެހެނވްީމާ، އަޅުގަނޑު ގަބޫލުކުރާ ގޮތުގައި އަޅުގަނޑުމެންނަށް އިއޒްަތްތެރި މެންބަރުންނަށް 

މިވަރުން އެ ކޮންސަރން އިއްޒަތްތެރި މެންބަރަށް ހުށަހެޅއުްވި ރައްޔިތުންނަށް ދވެޭނެ ކަމަށް އަޅުގަނޑު ގަބޫލުކުރަނީ  

ފަރާތް އެއްބަސވްެފއަިތާ މި އޮތީ. އެ    2މި ޑީޓއެިލްސްއަށް އެ ނިންމުމަށް އެ ބޭފުޅުންނަށް މި އޮތީ އެހެނވްީމާ،  

އޮތީ   މި  މިހާރު  އއެްބަސްވެވިފައޭ  ދެމެދު  އެޗް.ޑީ.ސީއާ  ކުންފުންޏާއި  ތަން   30ތަރއަްޤީކުރާ  ނިޔަލަށް  މާރިޗުގެ 

ވާނަމަ  ކަމުގައި  ނވުއެްޖެ  ތެރޭގައި  މއުްދަތު  އެ  އަދި  ހވަާލުކުރުމަށް.  ތަން  ފަރާތްތަކާ  ބައްލަވައިގެން  ނިންމައި 

އަޅުގަނޑު   އާދެ!  ބޭނުމީ.  ފާހަގަކޮށްލަން  އަޅުގަނޑު  އެ  އެހެނވްީމާ،  ދވެިފަ.  އެބއަޮތޭ  ވެސް  ޓަރމިނޭޓުކުރާނެކަން 

 ޙުސއަިން ސަމީރަށް ފުރުޞަތުއަރވުަން.  

 

 ވާހަކަދެއްކވެުން: ތއޮްޑޫ ދާއިރާގެ މެންބަރު ޙުސއަިން ސަމީރު 

އާދެ! ޝުކުރިއްޔާ މުގއަްރިރު. މއަިގަނޑުކޮށް އަޅުގަނޑު ފާހަގަކޮށްލަން އުޅުނު މާއްދާ، ޕއޮިންޓުތައް މުގައްރިރު ތި 

ހާމަކޮށްލީ. ދެން އޭގެ އިތުރުން އަޅުގަނޑު ދަންނަވައިލަން އޮތީ އަޅުގަނޑުމެން މިއީ ވަކި ކުރީގެ ސަރުކާރަކުންނޫނޭ  

ހަމަ ހުރިހާ ސަރުކާރަކުން ވެސް އިހުމާލވުެފަ. އެނގިލައްވާނެ ފަދއަިން މި ސިޓީއަކީ ވެސް އެމް.ޑީ.ޕއީަށް ނިސްބަތްވާ  

ހާމަކޮށްދިނުމަށް   ރައްޔިތުންނަށް  ގޮތއެްގައި  ބޮޑު  ހާމަކަން  މިކަން  ފޮނއުވްއަިގެން  ރައީސަށް  މަޖިލހީުގެ  މެންބަރަކު 

ހުރި  ހިންގާފައި  ދވިެހިރއާްޖޭގައި  މިހެން  ބޭނުނވްަނީ  ވެސް  އަޅުގަނޑުމެން  އަދި  މަސައްކަތެއް.  ކޮށްފައިވާ  ޓަކައި 

ރައްޔިތުންނަށް   އިންސާފވުެރިކޮށް  އެންމެ  އދެވެޭގޮތަކަށް،  އެންމެ  ކަންކަން  ހުރި  ހނިްގާފައި  ނޫނީ  ޖަރީމާތައް 

އަޅުގަނޑުމެންނަށް  ވެއްޖެއްޔާ  އޮތްގޮތުން  މި  މިހާރު  އަރިހުން  މުގައްރިރު  އެދެން  އަޅުގަނޑު  ދެން  ފޯރުކޮށްދޭން. 

އަޅުގަނޑު   އެދެނީ،  އަޅުގަނޑު  އެހެންކަމަށވްާނަމަ  އެއީ  ޖަވާބއެްދެއްވެން.  ސިޓއީަށް  މި  މިކަން،  އެބއަޮތް 

ޖަވާބުދީފައި   އަޅުގަނޑުމެން  މެންބަރަށް  އޮތް  އެދިފައި  މަޢުލޫމާތާއެކު  ހުރި  ލިބިފައި  މި  މިހާރު  ހުށަހަޅާގޮތަކީ 

 އޮތްގޮތަށް ހުށަހެޅުން ކަމަށް އަޅުގަނޑު ދެކެނީ.  

 

 ރިޔާސަތުން ވާހަކަދެއްކެވުން:

 އަޝްރަފަށް އަޅުގަނޑު ފުރުޞަތުއަރވުަން.  ؛ އިއްޒަތްތެރި މެންބަރުގެ ތައާރަޒު

 

 ވާހަކަދެއްކވެުން: ފަރެސްމާތޮޑާ ދާއިރާގެ މެންބަރު އަޝްރަފް ރަޝީދު 

ފެއްޓީ   މި  ވާހަކަދައްކަން  މއަްސަލައިގައި  މި  އަޅުގަނޑުމެން  އާދެ!  މުގއަްރިރު.  އިއޒްަތްތެރި  ޝުކުރިއްޔާ  އާދެ! 

ރައްޔިތުންގެ މަޖިލީހަށް ހުށަހޅެުނު މެންބަރަކު ހުށަހަޅއުްވާފައި އޮތް ސިޓީއަކާ ގުޅިގެން. ދެން އއިޒްަތްތެރި މުގައްރިރު  

އަޅުގަނޑުމެންނަށް  މަޢުލޫމާތުތައް  ކަންތައްތަކުގެ  ހުރި  ބަޔާންކޮށްފައި  ސިޓީގައި  މި  ގޮތަށް  ފާހަގަކުރެއްވި  ވެސް 

މއިަށް   އަޅުގަނޑުމެން  ބަލާފައި  އެއަށް  އެހެނވްީމާ،  އެބައޮތް.  ސާފވުވެެން  ކަރުދާހުން  ހުރި  ލިބިފައި  އެޗް.ޑީ.ސީން 

 ކުރިން މި ކޯޕަރޭޝަނނުް  ގ2025ެމާރިޗު    30ޖަވާބއެްދޭން. ދެން ހމަަ ވަރަށް ރަނގަޅު ވާހަކއަެއް އެ ވިދާޅުވެދެއްވީ  

ހަމަޖައްސާފއަިވާ އުސޫލާ އެއްގޮތަށް ދައްކާ ހަލާސްކުރުމަށް މި ބިލުގެ އަގު އަދި ވަގުތީ ގޮތުން ދީފއަިވާ ބިންތަކުގެ  

ފއަިސާ. އެހެނވްީމާ، މީގައި އަޅުގަނޑުމެންނަށް އެބއަިން ޑޭޓެއް ލިބިފަ. މި ކަރުދާހނުް    ގެކުލި އަދި އުޖޫރަ ޖޫރިމަނާ

ގޮތަށް  ގެ 2025މާރިޗު    30އެބަފެނޭ   ހުރި  ބުނެފައި  މީގައި  ގުޅިގެން ދެން  މިއާ  އަޅުގަނޑު  އޭގެފަހުން   ނިޔަލަށް. 

މީތި  އަޅުގަނޑުމެން  އިތުރަށް  ވަންޏާ  ކަމަށް  ނުގެންދެވޭ  ކުރިއަށް  މަސއަްކަތްތައް  ކުރިއަށްނުގެންދެވޭ،  ޢަމަލުތައް 

އެގޮތަށް   ގަބޫލުކުރެވޭ.  އަޅުގަނޑަށް  ބަލާނަން. އެކަމަކު މި ސިޓީއަށް ޖވަާބުދެވޭ ވަރަށް މަޢުލޫމާތު އެބަހުރި ކަމަށް 

 ކުރިއަށްގެންދަން އަޅުގަނޑަށް ވެސް ފެނޭ. ޝުކުރިއްޔާ.  

 

 ރިޔާސަތުން ވާހަކަދެއްކެވުން:

އަލީގައި   މަޢުލޫމާތުގެ  ހުރި  ލިބިފައި  އަޅުގަނޑުމެންނަށް  ނެތިއްޔާ  ކޮމެންޓެއް  ބޭފުޅެއްގެ  އިތުރު  އެހެނވްީމާ، 

އިއްޒަތްތެރި މެންބަރަށް މި މައްސަލަ ފޮނުވި ފަރާތަށް އަޅުގަނޑުމެން މި އެޗް.ޑީ.ސީން ދީފައިވާ މަޢުލޫމާތުގެ އަލީގައި  

މެންބަރުން  އިއްޒަތްތެރި  ފެނިވަޑައިގަންނަވާ  މިގޮތަށް  އެހެނވްީމާ،  އިނގޭތޯ.  ގޮތަށް  ޖަވާބުއަރުވާ  އަޅުގަނޑުމެން 

ދާއިރާގެ   އުތުރު  ގަލޮޅު  އޮތީ  މި  ހުށަހަޅާފައި  މައްސަލަ  މި  އަޅުގަނޑުމެންނަށް  މިހާރު  އެދެން.  ވޯޓުދެއްވުން 

އިއްޒަތްތެރި މެންބަރު މުޙއަމްދަު އިބްރާހީމް ފޮނުވާފައި އޮތް ސިޓީއަކާ ގުޅިގެން އަޅުގަނޑުމެން މި މަޢލުޫމާތު ހޯދީ  

އެ މަޝްރޫޢު ގޮއްސަ އޮތް ހިސާބެއް ބަލަން. އެހެނވްީމާ، އެޗް.ޑީ.ސީން އެބައޮތް އަޅުގަނޑުމެންނަށް އެ މަޢުލޫމާތު  

އިއޒްަތްތެރި   އެ  އަލީގައި  ޖަވާބުގެ  ދީފައިވާ  އެޗް.ޑީ.ސީން  އެހެނވްީމާ،  ނިންމަން.  ނިޔަލަށް  މާރިޗުގެ  ދއެވްާފައި، 

އއިޒްަތްތެރި   ދޭތެރޭ  ފޮނވުުމާ  އަލީގައި  އެގޮތަށް  އެހެނވްީމާ،  ފޮނވުަންޖެހޭނެތާ.  ޖވަާބެއް  އަޅުގަނޑުމެން  މެންބަރަށް 

އާދެ! ކޭސއްެއް ކްލޯސްނުކޮށް އެހެންނަމަވެސް، އެ އިއްޒަތްތެރި މެންބަރަށް އަޅުގަނޑުމެން ޖވަާބު   ؛މެންބަރުންނަށް

އެހެންނަމވަެސް،   ކޮމިޓީގައި.  ކޭސް  މި  އަދިވެސް  ދިރާސާކުރެވޭނެ  އަޅުގަނޑުމެން  އެހެންނަމވަެސް،  ފޮނވުާނަން. 

އިން މައަޅުގަނޑުމެން މަސއަްކަތް ނިމޭނީ ކޮމިޓއީަށް ހުށަހެޅިފައި އޮތް މައްސަލަ ނިމުމަކަށް އަންނާނެތާ މި ޖވަާބާ ހަ

ވޯޓުދއެްވާ.   މެންބަރުން  އިއްޒަތްތެރި  ފެނިވަޑައިގަންނަވާ  އެގޮތަށް  އެހެނވްީމާ،  އާދެ!  (  ވޯޓުދެއވްުން) ދއެްތޯ. 

އެޖެންޑާގެ   ދެން  ފާސވްއެްޖެ.  އިއްތިފާގުން  ބޭހުގެ   2އެހެނވްީމާ،  ބޭނުންކުރާ  ބއަްޔަށް  ކެންސަރު  އޮތީ  މި  ގައި 

އުސޫލެއް   ފުރިހަމަ  އުސޫލަށްވުރެ  އޮތް  މިހާރު  ސާފުކުރުމަށާއި  އެސް.ޓީ.އއޯިން  ސަބަބު  ދަތިވާ  ލިބުން  ސްޓޮކް 

ދާއިރާގެ   އުތުރު  ގަލޮޅު  އެދި  ގއާިމުކޮށްދެއވްުން  ގޮތްތައް  ލއުިފަސޭހަ  ރައްޔިތުންނަށް  އަދި  ގއާިމުކޮށްދެއވްުމަށާއި 

މިއަށް އެހެނވްީމާ،  ދިރާސާކުރުން.  މައްސަލަ  ހުށަހަޅއުވްާފައިވާ  އިބްރާހީމް  މުޙއަްމަދު  މެންބަރު  ވެސް    އިއްޒަތްތެރި 

މެންބަރުން  އިއްޒަތްތެރި  ހުރިހާ  އެހެނވްީމާ،  ޖަވާބުލިބިފަ.  ފަރާތުން  އެސް.ޓީ.އޯގެ  އެބއަޮތް  އަޅުގަނޑުމެންނަށް 

އަޅުގަނޑުމެން  ދެން  އެއަށްފަހު  އަރުވާނަން.  ވަގުތުކޮޅެއް  ކުޑަ  އަޅުގަނޑު  ގޯތްރޫކޮށްލުމަށް  ޖަވާބު  އެސް.ޓީ.އޯގެ 

 ކުރިއަށްދާންވީ ގޮތެއް ނިންމާނީ. އެހެނވްީމާ، އަޅުގަނޑު ފުރުޞަތު ހުޅވުައިލާނަން މި، އާދެ! އިބްރާހީމްދީދީ. 

 

 ވާހަކަދއެްކެވުން:ފޭދޫ ދެކުނު ދާއިރާގެ މެންބަރު އިބްރާހީމްދީދީ 

ހވީަނީ   އަޅުގަނޑަށް  އޮތީ  މި  ވެސް  މއިަށް  އޮތީ،  މި  ވެސް  ސިޓީން  މި  ފަރާތުން  އާދެ!  އެސް.ޓީ.އޯގެ 

މި   އޮތީ  މި  ފުރަތމަަ  އޮތީ  މި  މީގައި  ދެން  ގޮތް.  ކުރައްވާ  ކަންތައްތައް  މި  ބޭފުޅުން  އެ  ޖަވާބުދއެވްާފައިހެން، 

ހަމަޖެއްސުމަށް  ގޮތް  ލިބޭނެ  ފަސޭހއަިން  ރައްޔިތުންނަށް  އެ  ހޯދުމާއި  ބޭސް  ބޭނުންވާ  ބއަްޔަށް  ކެންސަރު 

އެސް.ޓީ.އއޯިން ކުރަމުންދާ އެންމެހައި މަސއަްކަތް ފުރަތަމަ ނުކުތާއަކީ. ދެވަނަ ނުކުތާއަކީ ބޭސް ލިބުމުގައި ދިމާވާ  

ދަތިތަކާއި އެ ދަތިތައް ޙައްލުކުރުމަށް ޓަކައި އެ ބޭފުޅުން ކުރައްވާ މަސައްކަތްތަކާއި މިހާރުގެ ހުރި ގޮންޖެހުންތއަް.  

ފޮނވުާފއަިހެން  ޖވަާބެއް  އެސް.ޓީ.އޯއިން  އޮތީ  މި  ތަފުސީލުކޮށް  ސާފުކޮށް  ވަރަށް  މިއީ  ހވީަނީ  އަޅުގަނޑަށް  ދެން 

މުޙއަްމަދު  ރއިާޔަތްކޮށްފައި  ހަމަ  ޖވަާބު  ފޮނުވި  އެސް.ޓީ.އޯއިން  ސިޓއީަށް  މި  މިއަށް،  އެހެންވީމާ،  މިއަށވްެސް. 

އިބްރާހީމަށް ހަމަ އަޅުގަނޑުމެންނަށް މީގެ ޑީޓެއިލްސް ވެސް އެބަހުރި ފޮނުވާފައި އެ ބޭފުޅުން ކުރއަްވާ، މި ކަމަށް 

އާސަންދައާއި   އަދި  ހެލްތާއި  އޮފް  މިނިސްޓްރީ  އެހެންވީމާ،  ރަނގަޅަށް.  ވަރަށް  ތަފުސީލު  ޚަރަދުތަކާއި  ކުރައްވާ 

ތަނެއްގެ   ހުރިހާ  މި  އއަި.ޖީ.އެމް.އެޗް  ހޮސްޕިޓަލު،  ހުޅުމާލެ  ހޮސްޕިޓަލާއި  އިކުއަޓޯރއިަލް  އައްޑޫ  ދެން  އެންސްޕާއާ 

އެންމެ  ހަމަ  ދއެވްުން  ޖވަާބު  މި  ހވީަނީ  އަޅުގަނޑަށް  އެހެނވްީމާ،  އެނގެން.  މީގައި  އެބަހުރި  ތަފުސީލު  ވަކިވަކި 

 ރަނގަޅު ކަމަށް ދެން ކޮމިޓީގެ އިއްޒަތްތެރި އެހެނިހެން މެނބްަރުންނަށް ވެސް ފެނވިަޑައިގަންނަވާ ގޮތެއް ބަލާފަ. 

 

 ރިޔާސަތުން ވާހަކަދެއްކެވުން:

 އާދެ! ޙުސއަިން ސަމީރު.  

 

 ވާހަކަދެއްކވެުން: ތއޮްޑޫ ދާއިރާގެ މެންބަރު ޙުސއަިން ސަމީރު 

އެސް.ޓީ.އޯއިން  އެބއަޮތް  މީގައި  ފަދއަިން  ވިދާޅުވި  އިބްރާހީމްދީދީ  ދެންމެ  މުގައްރިރު.  ޝުކުރިއްޔާ  އާދެ! 

ޖަވާބުދއެވްާފަ. އެހެންނަމވަެސް، އަޅުގަނޑަށް ފެންނަ ފެނުމުގައި އެސް.ޓީ.އޯއިން އެބައިން ވަރަށް ތަފުސީލުކޮށް އެ  

ބޭފުޅުންނަށް ސިޓީގައި ދެންނެވި ފަދއަިން ސްޓޮކް ނުބެހެއްޓެނީ ކީއްވެގެންކަން ފާހަގަކޮށްފަ. އެގޮތުން އެސް.ޓީ.އޯއަށް  

ބިލއިަން ދއެްތޯ ރުފިޔާގެ އޯވަރޑިއު އެބައުޅޭ އެސް.ޓީ.އޯ    1ލިބެންވާ އެބަހުރި ވަރަށް ބޮޑެތި އަދަދުތައް. އެގޮތުން  

އެހެން ފަރާތްތަކުން. ދެން އެކި ސަބަބުތަކާ ހުރެ، އަޅުގަނޑުމެންނަށް ވެސް އެނގިލައްވާނެ އެސް.ޓީ.އއޯިން ވެސް މި  

ހެދުމަކީ  ސްޓޮކް  އަދި  ނވުެސްގެނވެޭނެ.  ބޭހެއް  މި  ވެސް  އެސް.ޓީ.އޯއަކުން  ނޫނިއްޔަކާ  ޕޭކޮށްގެން  ބިލުތަކަށް 

އެއަށްވުރެ މއާުނދަގޫ ކަމެއް. އެހެނވްީމާ، އަޅުގަނޑަށް ފެނޭ އެސް.ޓީ.އޯއަށް އަދި ވަކިން ޚއާްޞަކޮށް އަޅުގަނޑު މި 

ވެސް   ޑޮކްޓަރުންނަށް  ޒާތުގައި  އޭގެ  ބއަްޔަކީ  އެ  އަދި  ވާހަކަ.  ބއަްޔެއްގެ  ބޮޑު  ކަހަލަ  ބަލި  ކެންސަރު  ދއަްކަނީ 

ނޭނގޭނެ ކިހާ ފާސްޓުކޮށް ސްޕްރެޑްވެގެންދާ ބއަްޔެއް ކަމެއް. އެހެނވްީމާ، މިކަން، މިކަމުގައި އެހީތެރވިުމަށް ޓަކައި  

ކޮށްދިނުމަށް  މަސއަްކަތް  މެދުވެރިކޮށް  ކޮމިޓީ  ފަރާތްތަކަށް  ބުނުއްވާ  އެ  އެސް.ޓީ.އއޯިން  އިތުރަށް  އަޅުގަނޑުމެން 

 އަޅުގަނޑަށް ފެނޭ، އަޅުގަނޑުމެން މި ސިޓީއަށް ޖަވާބުދިން ކަމުގައި ވީނަމވަެސް. ޝުކުރިއްޔާ.  

 

 ރިޔާސަތުން ވާހަކަދެއްކެވުން:

މެންބަރު، ހުށަހެޅއުްވި މައްސަލއަަށް އަޅުގަނޑުމެންނަށް ޖަވާބުދވެޭނެ ކަމަށް އަޅުގަނޑު ގަބޫލުކުރަނީ މި އިއްޒަތްތެރި  

ސިޓީން. މިހާރު މީގައި އަޅުގަނޑުމެންނަށް އެ ކޮންސަރންއަކަށް އޮތީ ބޭސް ލިބުމުގެ ދަތިތައް. ދެން އޭގެ ތެރޭގައި 

އެސް.ޓީ.އޯން ފާހަގަކޮށްފައި އެ އޮތީ މި ބހޭަކީ މިއީ ވަކި ޚއާްޞަ ކޮންޑިޝަންސްތަކެއް ހުންނަންޖެހޭ ބޭހަކަށްވާތވީެ،  

ދުރާލާ ސްޓޮކް ގެނެވޭ ގޮތަކަށް ނުހުރެއޭ ވަކި ޚާއްޞަ ހުއްދަތަކެއް ނަގަންޖެހޭތީ. އެހެންނަމވަެސް، އެސް.ޓީ.އޯއިން  

އެބއަޮތް ސާފުކޮށްފައި ކުރިއަށްވުރެ މިހާރު ސީދާ ދވިެހިރއާްޖޭގައި ތިބި ކެންސަރ ޕޭޝަންޓުން ރަޖިސްޓަރކުރވެިގެން  

އެ ޑޮކްޓަރުންނާ މަޝްވަރާކުރެވިގެން ދުރާލާ ބޭސް ބޭނުންވާ ނިސްބަތް އެނގިގެން ގެނެވެމުންދާ ވާހަކަ. އެހެނވްީމާ،  

އަޅުގަނޑު ހިތުން އަޅުގަނޑުމެންނަށް އިއްޒަތްތެރި މެންބަރަށް ބޭނުންވާ ޖވަާބު މީގެން ފޮނުވޭނެ ކަމަށް. އެހެނވްީމާ،  

އިއުތިރޒާްނު މެންބަރަކު  އއިޒްަތްތެރި  އެހެން  މެންބަރު،  ކުރިއެކޭ    ކުރައވްަންޏާއިއްޒަތްތެރި  ހަމަ  ވަންޏާ  ކަމުގައި 

އަޅުގަނޑުމެން   މެންބަރަށް  އިއްޒަތްތެރި  ހުށަހެޅއުްވި  މައްސަލަ  މި  މެންބަރަށް،  އިއްޒަތްތެރި  އެ  އެއްގޮތަށް 

 އެސް.ޓީ.އޯގެ ސިޓީގެ ހަވާލުގައި އަޅުގަނޑުމެން ޖަވާބެއް ފޮނުވާ ގޮތަށް. 

 

 ރިޔާސަތުން ވާހަކަދެއްކެވުން:

 ނާޡިމް.

 

 : އަޙްމަދު ނާޡިމް ވާހަކަދއެްކވެުން ދާއިރާގެ މެންބަރުދއިްގަރު 

ނުލިބފިއަިވާ  ބޭފުޅުންނަށް  އެ  ސަމާލުކަށް  މިނިސްޓަރުގެ  ފިނޭންސް  އަޅުގަނޑުމެން  އަދި  ފެނޭ  އަޅުގަނޑަށް  އާދެ! 

ގެންނަން.   ކަންތައް  ލިޔެލާނީ ފައިސާގެ  ވެސް  މިނސިްޓަރަށް  ފިނޭންސް  އެހެނވްީމާ،  އާދެ!  ގެނެއްސަ، 

ވެސް   އަހަރުދވުަހަށްވުރެން  އެއް  މިގޮތަށް  އެހެނވްީމާ،  އޮތީ.  އއަިއްސައޭ  މިކަން  ސަމާލުކަމަށް  އަޅުގަނޑުމެންގެ 

އެބަހުރި   ޕްރޮވައިޑަރއަށް    402ގިނވަެފައި  ސަރވިސް  މި  ވާހަކައަކީ  އުސޫލަކުން  ހަރުދަނާ  އެހެނވްީމާ،  މިލއިަން. 

ގޮތަކަށް ފއަިނޭންސް މިނިސްޓަރު ހމަަޖައްސއަިދެއްވަން އަޅުގަނޑުމެން އެދޭ ވާހަކަ ދަންނވަައިލަން   ފއަިސާ ލިބޭނެ 

 ފިނޭންސް މިނިސްޓަރަށް. 

 

 ރިޔާސަތުން ވާހަކަދެއްކެވުން:

އެކުއެކީގައި  މިއާ  ގޮތަށް.  ކުރިއަށްގެންދާ  އަޅުގަނޑުމެން  ބަދަލާއެކު  ހުށަހެޅއުްވި  އެ  ނާޡމިް  މެންބަރު  އިއްޒަތްތެރި 

އަޅުގަނޑުމެން، ހަމަ އޭގައި ލިޔވެޭނެތާ އަޅުގަނޑުމެން އެސް.ޓީ.އއޯިން މިގޮތަށް އެދިފައިވާތީވެ މި ކޮމިޓީގެ ފަރާތުން  

މެންބަރުން   އިއްޒަތްތެރި  ފެނވިަޑައިގަންނަވާ  އެގޮތަށް  އެހެނވްީމާ،  ދއެްތޯ.  ކަމަށް  އެދިފއަވިާނެ  އަޅުގަނޑުމެން 

އެދެން.   ވެސް (  ވޯޓުދެއވްުން) ވޯޓުދެއްވުން  މއަްސަލަ  ޖާހުގެ  އޮތީ  މި  ދެން  ފާސވްއެްޖެ.  އިއްތިފާގުން  އާދެ! 

ދާއިރާގެ   މާވަށު  ޝާކިރު،  ނިންމވެުމެއް.  ނިންމި  ދުވަހު  އެ  ކޮމިޓީގައި  އަޅުގަނޑުމެން  މިއީ  ހިތުން  އަޅުގަނޑު 

ގޮތުގައި   ގަބޫލުކުރާ  އަޅުގަނޑު  ވެސް  މީގައި  މިއީ.  ހުށަހެޅުއްވުމެއް  ހުށަހެޅއުްވި  މެންބަރު  އިއްޒަތްތެރި 

ލިޔުއްވާފަ.   ތަފުސީލުކޮށް  ވަރަށް  އެބއަޮތް  މީގެ  ދެން  ކޮމިޓީގައި  މަޝްވަރާކުރެވޭނެ  އިތުރަށް  އަޅުގަނޑުމެންނަށް 

މިއީ   ހުޅވުައިލާނަން.  ފުރުޞަތު  ހަމަ  އަޅުގަނޑު  ޑިސްކަސްކުރަން  އަޅުގަނޑުމެންނަށް  މއިަށް  އިތުރަށް  އެހެނވްީމާ، 

އެއްވެސް ފަރާތަކުން ފޮނވުާފައި އޮތް މއަްސަލައެއް ނޫން. ކޮމިޓީގައި އެ ދވުަހު ކޭ ޕާކުގެ މއަްސަލައާ އެކުއެކީގައި 

މެންބަރުންގެ   އިއްޒަތްތެރި  ވާނީ  މިހާރު  މަޢުލޫމާތު  ލިބިފައިވާ  ފޮނވުއަިގެން  ހޯދަން  މަޢުލޫމާތު  އަޅުގަނޑުމެން 

ފޮނވުާފަ.   އެއްކޮށް  ކޮޕީތަކާ  އެމެންޑްމަންޓުތަކުގެ  ހުރި  ގެނެވިފައި  އިތުރަށް  އެބަހުރި  މީގައި  އަދި  ފއަިލްކޮޅުގައި. 

ބެހޭގޮތުން   ކަމާއި  މި  ހުޅވުައިލާނަން  ފުރުޞަތު  މެންބަރުންނަށް  އިއޒްަތްތެރި  އަޅުގަނޑު  އެހެނވްީމާ، 

 މަޝވްަރާކޮށްލުމަށް. ޝާކިރު. 

 

 : އަޙްމަދު ޝާކިރު ވާހަކަދއެްކެވުން ދާއިރާގެ މެންބަރުމވާަށު 

ކޮމްޕްލީޓްވެފއަިކަމާއި އަދި ބާކީ އިން   90މީގައި ވަރަށް ތަފުސީލުކޮށް އެބއަޮތް ފޮނުވާފައި ޑިޓއެިލްސް. ދެން މި %

މަސްދވުަސް ތެރޭގައި ނިންމޭނެ ކަމަށް. ދެން މި ދތޭެރެ މދެނުް    3މަސއަްކަތް މެޓީރއިަލް ސައިޓަށް ގެންދވެއިްޖެނަމަ  

މި ކުރީ ސަރުކާރުން ޑިވަލޮޕަރެއް އައްޔަންކޮށްފައި އެ މީހުން އަނެއްކާ ފެއިލްވެފައި އެކަހަލަ ގޮތަކަށް، އެ ކިހިނއެްތޯ  

އެއީ   ފެންނަން.  ރަނގަޅަށް  ވަރަށް  ތަފުސީލު  އޭގެ  އެބައޮތް  މީގައި  ބަލައިލަންވެގެން.  އަޅުގަނޑު  އަސްލު  ދިޔައީ 

މި   ހަމަ  ރައްޔިތުން  ބައިވަރު  ޔުނިޓުތަކުގެ  މި  ވާގޮތަކީ  މީގައި  ދެން  ކަމއެްކަން.  އޮތް  ގޮއްސަ  ކިހިނެއް  ކިހިނެއް 

ކޭސްގައި ވެސް މި އުޅެނީ. މއިެއް ނުއެއް، ތަނެއް ނުވެއް ލިބޭ. ދެން އެހެނވްީމާ، އެ ކޮންސާންތަކާ އެކީގައި އެ  

މަސްދވުަސް އަންނަނީ   3ދެން ސވުާލަކީ އެ  ؛ ބޭފުޅުން ވެސް އުޅެނީ. ދެން އެހެނވްީމާ، މީގައި އެބއަޮތް ފުރިހަމަ

ރަނގަޅަށް  ވަރަށް  ތަފުސީލު  އެބއަޮތް  މި  އޅަުގަނޑަށް.  ޖުމުލަކޮށް  ދެން  އެއީ  ދެން  ނޭނގޭ.  ކަމެއް  ކޮނއްިރަކު 

 ފޮނވުާފަ.

 

 ރިޔާސަތުން ވާހަކަދެއްކެވުން:

 އިބްރާހީމް ޙުސއަިން.؟ އެހެން އިއްޒަތްތެރި މެންބަރަކު އެބައޮތްތޯ އެއްވެސް

 

 : އިބްރާހީމް ޙުސއަިން ވާހަކަދެއްކވެުން ދާއިރާގެ މެންބަރުފވުއަްމުލަކު ދެކުނު 

މިހާރު   ހަމަ  މވިެސް  މުގައްރިރު.  އިއޒްަތްތެރި  މި    7ޝުކުރއިްޔާ  މިއީ.  މއަްސަލައެއް  އޮތް  އަހަރުދުވަސވްެފައި 

ކަހަލަ  މި  އަސްލު  ދަންނވަާނީ،  އަޅުގަނޑު  ކުރާ.  މި  ލިމިޓެޑުން  ޕްރއަވިެޓް  އިންވެސްޓްމަންޓު  ޖާހު  ޖަލްސާގެ 

މި  ފައިސާ  ރައްޔިތުންގެ  ނެގި  ޕޭމަންޓުތައް  ޑއަިރެކްޓް  ސީދާ  ކުންފުނިތަކަށް  މި  ދިމވާަނީ  މި  މައްސަލަތައް 

މީސްމީހުން، މި ކުންފުނިތަކުން ނަގާފައި މި ޑެލިވަރނުކުރުމުގެ މއަްސަލައަކީ ވަރަށް ބޮޑު މއަްސަލައެއް. މިއީ ވަރަށް 

ހަމަ މި   ފެނޭ  އަޅުގަނޑަށް  ޓަކައި  ޙއަްލުކުރުމަށް  މައްސަލަ  މި  ދަނީ.  މި  ގެއްލުނވްެގެން  ރައްޔިތުންތަކަކަށް  ގިނަ 

ކޮމިޓއީަށް ވެސް އަޅުގަނޑު ހުށަހަޅައިލަން ހަމަ އެސްކްރޯ އެކއަުންޓެއް ހުޅުވިގެން މިކަހަލަ މިގޮތަށް ލޯންގް ޓަރމް 

ކޮންޑަމީނއިަމް ހަދާއިރުގައި އެކްސްކްރޯ އެކައުންޓަކަށް ފައިސާ ޖަމވާެގެން އެ އެކައުންޓުން މި ފއަިސާ ނެގެނވްާނީ 

މައްސަލަ   މި  އޭރުން  ގޮތަށް.  ހުސްވާ  ގޮސް  ނެގެމުން  ނެގެމުން  މިންވަރަކަށް.  މަސައްކަތްކުރެވޭ  ބޭފުޅުންނަށް  އެ 

މި  އޮންނަނީ  މި  ދިމާވެފައި  ފަހަރަށް  ގިނަ  މައްސަލަތައް  މިކަހަލަ  އެއީ  ދިމާވާނެހެނެއް.  ހިއއެްނުވޭ  އަޅުގަނޑަކަށް 

ކުރަނީ.   ވިޔަފާރިތަކެއް  އެހެން  ނވުަތަ  އިންވެސްޓްކުރަނީ  ވިޔަފާރިތަކަށް  އެހެން  ނަގާފއަި  ފއަިސާ  މި  ބޭފުޅުން 

އެހެނވްީމާ، މި ފއަިސާ ބޭނުންކުރަން އަސްލު ކަނޑއަެޅިފައި އޮންނަ ކަމަކަށް ނޫން ބނޭުންކުރަނީ. އެހެން ކަމަކަށް 

އޮން   ނިމިގެންދަނީ  ކަން  ފަހުން  އެންމެ  އެހެނވްީމާ،  ފައިސާ.  ރައްޔިތުންގެ  ހުސްކޮށްލަނީ.  ފއަިސާ  ބޭނުންކޮށްލައި 

ޓއަިމަށް ޕްރޮޖެކްޓު ޑެލިވަރއެއްނވުާނެ. ދެން މި އެގްރީމެންޓުތައް ހެދިފައި ހުންނަގޮތުން މީގެ އެއްވެސް ގޮތަކަށް މި 

އެ   ނެތް.  ކޮމްޕަނޒްޭޝަނެއް  ލިބޭ  މީގައި  ފަރާތްތކަަކަށް  ގަންނަ  ކޮންޑަމީނއިަމް  މި  ފަރާތްތަކަށް،  ގަންނަ  ފްލެޓު 

މީގައި   ކަމެއް  އެއްވެސް  ކުރވެޭނެ  ބޭފުޅުންނަށް  އެ  އެގްރީމެންޓުގައި  ވެސް.  އިންޓަރެސްޓެއް  ލިބޭ  ބޭފުޅުންނަށް 

މިހާރު   ވެސް  މި  ހަމަ  ނޯވޭ.  ވެސް    7ގިނަފަހަރު  ތަން  އަނެއް  ދިޔައީ.  ދިޔައީ.    7އަހަރުވެގެން  އަހަރުވެގެން 

އޮތްތަނުގައި   ކުރިއަށް  ކަންތައްތައް  މި  ވިސްނައިގެން  ބޮޑަށް  ވަރަށް  ހަމަ  އެބަޖެހޭ  އަޅުގަނޑުމެން  އެހެނވްީމާ، 

ހަރުދަނާކުރަން. އެ ހަރުދަނާކޮށްފިނަމަ އަޅުގަނޑު ދަންނަވާނީ މިފަދަ މައްސަލަތައް ދިމައއެްނުވާނެއޭ ކުރިއަށް އޮތް  

 ތަނަކު. ޝުކުރިއްޔާ ދެއްވި ފުރުޞަތަށް.

 

 ރިޔާސަތުން ވާހަކަދެއްކެވުން:

މިފަދަ   ދެން  ހިތުން  ފަހުން އަޅުގަނޑު  ވަރަށް  ވަނީ  އެޗް.ޑީ.ސީން  މިހާރު  ގޮތަށް  ތަކުރާރުނުވާނޭ  މައްސަލަތައް 

ފިޔވަަޅުތަކެއް އަޅުއްވާފަ. އޭގެ ތެރޭގައި މިހާރު މި ލަގޒްަރީ މިގޮތަށް ކޮންޑޯނއިަމްތައް ޑިވަލޮޕްކުރާ ފަރާތްތަކުން މި 

މިހާރު   ވަނީ  އެކަން  މިހާރު ފައިސާއެއް އިނގޭތޯ.  މިހެން ނުނެގޭނެ  ހުންނަ އެޑްވާންސްކޮށް  ރައްޔިތުންގެ އަތުގައި 

ނިންމާފަ.  ވަނީ  ނިންމުންތަކެއް  ހަރުދަނާ  ވަރަށް  ބޯޑުން  އެޗް.ޑީ.ސީ  ކޮށްފަ.  އިޢުލާނު ވެސް  އާންމު  އެޗް.ޑީ.ސީން 

އެސްކްރޯ  ފަރާތުގެ  ދެ  އެ  ވަކިން  މހިާރު  މުޢާމަލާތް  ކުރާ  ދެމެދު  އެޗް.ޑީ.ސީއާ  ޑިވަލޮޕަރުންނާއި  މިހާރު 

ތަ ލަ ހަންބޯ ނވުައެކައުންޓެއްގައި ބެހއެްޓޭ ގޮތަށް މިހާރު ހނުްނަނީ ވެސް. ހމައަެކަނި އެއީ އަޅުގަނޑު ހިތުން މިކަހަ

އޮތް  -ކޭ ނުހޯދި  ޙއަްލު  ގެއްލުންތަކަށް  ލިބޭ  ރައްޔިތުންނަށް  ކަންތައްތަކުން  ހުރި  މިހެން  ކަހަލަ  ޖާހު  މި  ޕާކައި 

މައްސަލައަކަށް ޙައްލު ހޯދާފައި މިހާރވުަނީ. މި ފަހަކަށް އައިސް މި ޑިވަލޮޕްކުރަމުންދާ ހުރިހާ، ޚާއްޞަކޮށް ލަގްޒަރީ  

އެޕާޓްމަންޓުތަކަށް މި ޑިވަލޮޕްކުރަން ދޭ ހުރިހާ ފަރާތްތކަަކުން ވެސް އެގޮތަށް އަޕްފްރަންޓްކޮށް ނުނެގޭނެ އިނގޭތޯ.  

ގެ ލާރި ނެގޭނީ. އެކަހަލަ ފޯމިއުލއާަކަށް ވަނީ   20ނިންމީމަ %  20މިހާރު ނެގޭނީ ބުކިންގ ފީ އކެަނި. ދެން %

އެޗް.ޑީ.ސީން ޙއަްލުތަކެއް ގެނެއްސަ. އެހެންނަމވަެސް، މިއީ ކުރީގެ ކަންކަން ވީމަ މި ކަންކަން ވެސް ޙައްލުކުރުމަށް  

ވެސް   އިތުރަށް  ހަމަ  އަޅުގަނޑުމެންނަށް  މިއީ  ހިތުން  އަޅުގަނޑު  އެހެންވީމާ،  އޮތީ.  މި  ފިޔަވަޅުތައް  އެޅޭ  ޓަކައި 

ބޭފުޅުން  އެ  ފޔިަވަޅުތައް  އެޅޭ  ޓަކައި  ނުދިނުމަށް  ލަސވްިޔަ  އިތުރަށް  މި  އަޅުގަނޑުމެން  ކަމެއް  މަޝްވަރާކުރެވޭނެ 

ޙައްލު ކަން  މި  އެހެނވްީމާ،  ސިޓީގައި.  ފޮނުވި  އަޅުގަނޑުމެންނަށް  ފާހަގަކޮށްފައި  ތަފުސީލުކޮށް  ވަރަށް  ؛ އެބަހުރި 

 އާދެ! ޝާކިރަށް އަޅުގަނޑު ފުރުޞަތުއަރވުަން. 

 

 : އަޙްމަދު ޝާކިރު ވާހަކަދއެްކެވުން ދާއިރާގެ މެންބަރުމވާަށު 

ޑވިަލޮޕަރޭ  މެދުތެރއެިން  ދޭތެރޭ  މި  އިނގޭތޯ.  އެބއަިން  ތަނކްޮޅެއް  އެލާމިންގ  ވަރަށް  އެތީގައި  ޖާހު  އަދި  މީގައި 

މިހާރު ޖާހު ކޮންމެ ގޮތއެް ވިޔަސް މި ރައްޔިތުންގެ އަތުން ލާރި ނަގއަިގެން މިތަން ؛ ކިޔާފައި ނަގާފައި އެޗް.ޑީ.ސީން 

ރުފިޔާ   މިލއިަން  ހަ  ސާޅީސް  ވަދެ  ކުންފުނި  މި  އޗެް.ޑީ.ސީއަކީ  މިހާރު  މެދުން  ދޭތރެެ  އެ  ޖެހެނީ.  މި  ހަދަން 

އެ   އެކަމަކު  ނިންމަނވްެގެން.  މިތަން  ޚަރަދުކޮށްފައި  އަނެއްކާ  މީހުން  އެ  މީނީ  ވަރެއް  ކޮންމވެެސް  ތިންސަތޭކަ 



 2024 ނވޮެންބަރު 26           ވނަަ ބއަްދލަުވނުް 11ކމޮިޓގީެ  ސް ސަސްޓޭޓް އޯންޑް އެނޓްަރޕްރއަި

ނިންމަނވްެގެން ޚަރަދުކުރިއިރު އަދި ތަނެއް ނވުެސް ނިމޭ. މިއީ އަސްލު އަނެއްކާ އޭގެ ތެރއެަށް އަނެއްކާ ދއަުލަތުން 

 ވެސް މި އުޅެނީ ލާރި އަޅައިގެން މިހާރު. 

 

 ރިޔާސަތުން ވާހަކަދެއްކެވުން:

އެޗް.ޑީ.ސީން މަސައްކަތުގެ ރިޕޯޓުގައި މި ފާހަގަކޮށްފައި މި އޮތީ، މަޝްރޫޢުގެ ތަފުސީލީ ރިޕޯޓުގައި އެބއަޮތް އެއީ  

މި ރިޕޯޓުގެ. ނުނިމި ހުރި މަސއަްކަތްތަކުގެ ގޮތުގައި. ދެން އެޗް.ޑީ.ސީން މި ނެގޯޝިއޭޓްކޮށްފައި އޮތް ކަމަށް    9.0

މި މަސއަްކަތް ކުރިއަށްގެންދަން ޕްރޮޕޒޯްކޮށްފައި އޮތް ގޮތްތަކެއްގެ ވާހަކަ ވެސް އެބައޮތް ދަންނވަާފަ. އެގޮތަށް ވެއްޖެ 

ވަންޏާ   ކުރއިަށް   3ކަމުގައި  އަދި  ދެން  އިނގޭތޯ.  ކަމަށް  ނިންމޭނެ  ޕްރޮޖެކްޓް  މި  ތެރޭގައި  މަސްދވުަސް 

ހަފުތާ    2ނވޮެންބަރުގައި    18ޕްލޭންކުރެވިފައި ހުރި ކަންތައްތަކުގެ ތެރޭގައި ވެސް އަޅުގަނޑުމެންނަށް ސިޓީ ފޮނުވީ  

ފެނުގެ   އަދި  ކަރަންޓާއި  އެބައޮތް  ކިޔާފައި  ބަޔާންކުރަމޭ  ތިރީގައި  މަސއަްކަތްތައް  ހަމަޖެހިފއަިވާ  ކުރިއަށް  ތެރޭގައި 

އެންމެހައި ކަންތައްތައް އެންމެ ފަހުގެ މަސައްކަތްތަކާއި ކަރަންޓު މއެިން ޕެނަލް ބޯޑުގެ މަސއަްކަތްތަކާއި ޑާޓާ އަދި  

މެންޝަން   ގަރޑަން  މަސއަްކަތްތަކާއި  ނުނިމިހުރި  ހަރުކުރުމާއި  ބޮކިތައް  މަސައްކަތްތަކާއި  ވަނަ   12ނެޓވްޯކިންގ 

ފަންގިފިލާ، ސވިިލް ވޯކަރ ޕްލޭންކޮށްފައި އޮތް ކަމަށް ވެސް އެބއަޮތް ޖަހާފަ. އެހެން ގޮއްސި ކަމުގައި ވަންޏާމުން އެ  

ޓާގެޓަކީ   ކްލޯޒްލީ   3ބޭފުޅުން  އަޅުގަނޑުމެންނަށް  ހިތުން  އަޅުގަނޑު  ދެން  ކަމަށް.  ނިމޭނެ  ތެރޭގައި  މަސްދވުަސް 

ބަލަމުން ގެންދވެޭނެ އަނެއްކާ ވެސް އަޕްޑޭޓް ހޯދަމުން ތްރީ މަންތްސް ތެރޭގައި ދެން ކޮބއަިތޯ މިހާރުގެ އަޕްޑޭޓަކީ.  

 އއެީތާ އަޅުގަނޑުމެންނަށް މިހރާު ކުރވެޭނެ ކަމަކީ. އާދެ! ނާޡިމް.

 

 : އަޙްމަދު ނާޡިމް ވާހަކަދއެްކވެުން ދާއިރާގެ މެންބަރުދއިްގަރު 

އާދެ! ގާޑަން ރެސިޑެންސް ކަންތަކުގައި މީގައި އެބަހުރި ހަމަ ވަރަށް ކަންބޮޑވުާންޖެހޭ ކަންތއަްތަކެއް. އެއީ ވަރަށް  

އޮންނަނީ.   މި  ނޭޅުވިފައި  ވެސް  އުޅެގެން  އަޅުވަން  ހަމައަކަށް  ކަންތައްތައް  ބޮޑަށް  ވަރަށް  ދީގެން،  ދޫ  ބޮޑަށް 

އޭގެ   ކުރިމަތިކުރަން.  އެޗް.ޑީ.ސީއާ  ޕްރޯބިން ސވުާލު  ބއަެއް  ފަރާތުން  ކޮމިޓީގެ  މި  ފެނޭ  އަޅުގަނޑަށް  އެހެނވްީމާ، 

އޮތީ   މި  ވެސް  ދަށުން  އެގްރީމެންޓުގެ  އެ  ހަދއަިގެން  އެގްރީމެންޓެއް  މިހާރު  ކަމަކީ  އެއް  މިލއިަން    46ތެރއެިން 

މިލއިަން ރުފިޔާ. ދެން އަދި އެހެން އއޮްވަ ވެސް އަދި އިތުރަށް    3.1ރުފިޔާ ދީފަ. ދެން ބާކީ ނުދއަްކާ މި އޮތީ  

ވެސް ދެ އިންވޮއިސްއެއް މި އޮތީ ފޮނުވާފައި މި ޖާހުގެ ފރަާތުން އޗެް.ޑީ.ސީއަށް. ދެން އެ ލާރި ނުދޭނެކަން ވެސް 

މި އޮތީ އަންގާފަ. ދެން މީގައި އަޅުގަނޑުމެން އެބަ އެނގޭ. ދެން މިހާރު، އަޅުގަނޑު ކުރަން ބޭނުންވާ މައިގަނޑު  

  1.5ސވުާލަކީ މިހާރު މި ކަންތައްތައް މިހާހިސާބަށް ގޮއްސަ އޮތްއިރު މިހާރު ވެސް ޖާހުގެ ފަރާތުން އެޗް.ޑީ.ސީއަށް  

ބިލއިަން ރުފިޔާ އެބަ ލިބެންޖެހޭ ކަމަށް އެބަބުނޭ އިނގޭތޯ. ދެން ޕްރޮޖެކްޓް ނިންމާފައި ހވަާލުކުރިއްޔޯ. ހަވާލުކުރީމަ 

މި   އޗެް.ޑީ.ސީއަށް  ގޮތަކުންތޯ  1.5ދެން  ކޮން  ކޮނއްިރަކުން،  ލިބޭނީ  ރުފިޔާ  ރުފިޔާ    1.5އެ  ؟ ބިލއިަން  ބިލއިަން 

ހޯދުމަށް އޗެް.ޑީ.ސީ އަތުގައި އޮތް ލެވަރޭޖަކީ ކޮބއަިތޯ. ދެން މީގެ ތެރޭގައި އެބައުޅޭ ކޮމާޝަލްސް ސްޕޭސް ވެސް 

މިލއިަން ރުފިޔާ   104އަހަރުދވުަހަށް ކުއްޔަށް ދީގެން އެ ކުއްޔަށް ދީފައި އޮތް ލާރި އެޑވްާންސަށް ނަގައިގެން    50

މިލއިަން ރުފިޔާ މި އަނެކަތި ކުރާނީ. ދެން އަނއެްކާ    46މިލއިަން ރުފިޔއާިންނޭ މި    104ހޯދާނިއްޔޭ. ހޯދައިގެން އެ  

ކުއްޔަށްދިނުމަށް   އޭރިޔާތައް  އަނެއްކާ  3ކޮމާޝަލް  އޮވެފައި  ވާހަކަ  މަސައްކަތްކުރާ  މެދުވެރިކޮށްގެން  ފަރާތެއް  ވަނަ 

ޑވިަލޮޕަރު އެބައޮތް ލިޔެފައި އެޗް.ޑީ.ސީއަށް ތިމަންނަމެންނާ ހވަާލުކުރަނވްީނޫންހޭ އެ ތަންތަން ވެސް ވިއްކަން ވެސް.  

ކޮމިޓީގެ  މި  ފެނޭ  އަޅުގަނޑަށް  އެހެނވްީމާ،  އެބަހުރޭ.  އޮޅުންބޮޅުން  ގިނަ  ވަރަށް  ހަމަ  މީގެ  އެހެނވްީމާ، 

ހުދުކޮށްލަން  ކަޅާއި  އޭރިޔާސްތައް  ގްރޭ  މިހިރަ  މީގައި  ތައްޔާރުކޮށްލަން  ސިޓއީެއް  ފަރާތުން  ސެކްރެޓޭރިއޭޓުގެ 

އަނއެްކާ   މީތި  ފުރޮޅާލައި  ގޮތަކަށް  އެހެން  މީތި  ދެން  އޭރަށް  ބއާވްަން.  ހޯދާފައި  ޖވަާބު  އެ  އަޅުގަނޑުމެން 

މި   އަނެއްކާ  ނޯންނާނެ.  ފުރުޞަތެއް  ދއިުމުގެ  ޔަގީންކަމާއި    1.5ގަނޑުބަނޑުވެގެން  ލިބޭނެކަމުގެ  ރުފިޔާ  ބިލއިަން 

ގޮތް   ހޯދާނެ  ގޮތަކަށް  ހޯދާ  އޗެް.ޑީ.ސީން  އެ  ދެން  ލިބޭނެ.  ވެސް  ހަމަގއަިމު  އަޅުގަނޑުމެންނަށް  ޖާމިނވުުން 

ބޮޑު   ވަރަށް  އެހެންނޫނިއްޔާ  ޔަގީންކުރަން.  އެކަން  އަޅުގަނޑުމެން  ފެނޭ  އަޅުގަނޑަށް  އެހެނވްީމާ،  ބަޔާންކޮށްދޭނެތާ. 

އެ   ނިމޭނީ  މިކަން  ގެއްލިގެން  ޕޭޔަރަށް  ޓެކްސް  އެހެނވްީމާ،    1.5އެއްޗެއް  ނުހޯދިއްޖެއްޔާ.  ރުފިޔާ  ބިލއިަން 

ޖާމިނވުުން   އެ  ކުރަން.  އެޗް.ޑީ.ސީއާ  ސވުާލުތަކެއް  ޕްރޯބިން  އެކަހަލަ  ސެކްރެޓޭރިއޭޓުން  ފެނޭ  އަޅުގަނޑަށް 

އެޓްލީސްޓް އަޅުގަނޑުމެންނަށް އޭރުން އޮންނާނެ ހިތްހަމަޖެހުން އަޅުގަނޑުމެންގެ ޒިންމާ އަޅުގަނޑުމެން އަދާކުރިކަން.  

އަޅުގަނޑުމެންނަށް  އޮތްކަން  ރވޭިފައި  ކަންތައްތައް  އެޗް.ޑީ.ސީގެ  ގޮތަކަށް  ލިބޭނެ  ފއަިސާ  މި  އެޗް.ޑީ.ސީއަށް 

 ޔަގީންކުރިކަން އެނގޭނެ. އަދި އެ ހިތްހަމަޖެހުން އަޅުގަނޑުމެންނަށް ވެސް އޮންނާނެ އޭރަށް.

 

 : އަޙްމަދު ޝާކިރު ވާހަކަދއެްކެވުން ދާއިރާގެ މެންބަރުމވާަށު 

 އަޅުގަނޑު ތއާީދުކުރަން ދިއްގަރު ދާއިރާގެ މެންބަރު މިހާރު މި ހުށަހެޅއުްވި ހުށަހެޅއުވްުމަށް.

 

 ރިޔާސަތުން ވާހަކަދެއްކެވުން:

އަޅުގަނޑުމެން  ގޮތަށް  ތއާީދުކުރެއްވި  ޝާކިރު  ހުށަހަޅއުްވައި  ނާޡިމް  މެންބަރު  އިއްޒަތްތެރި  އެހެނވްީމާ،  މިހާރު 

އެޗް.ޑީ.ސީއަށް ބައެއް ސުވާލުތައް ދެންމެ އިއްޒަތްތެރި މެންބަރު ކުރެއްވި ސވުާލުތަކާ އެއްކޮށް ސިޓީއެއް ފޮނުވައިލާނީ  

ފެނވިަޑައިގަންނަވާ   އެހެނވްީމާ،  އެގޮތަށް  ދއެްތޯ.  ސާފުކުރުމަށް  ކަންކަން  ބއަެއް  ގޮތަކަށް  ތަފުސީލީ  ތަނކްޮޅެއް 

އިއްޒަތްތެރި މެންބަރުން ވޯޓުދެއވްުން އެދެން. އޭރަށް ދެން އެ މައްސަލަ ނިމުނީ ކަމަށް އަޅުގަނޑުމެން ކަނޑއަަޅާނީ.  

ތާވަލުކޮށްފައެއް  (  ވޯޓުދެއްވުން) މއިަދަކު  އަޅުގަނޑުމެން  ކަމެއް  އިތުރު  ކަނޑއަަޅަން.  ކަމަށް  ނިމުނީ  އިއްތިފާގުން 

ނެތް. އެހެންނަމވަެސް، އަޅުގަނޑު މި އަންނަ ހަފުތާގައި ތަނކްޮޅެއް ސަބް ކޮމިޓީގެ ބައެއް މަސައްކަތްތައް މިހާރު 

ނިމިފައި އޮތް ކަމަށް މއިަދު މަޢުލޫމާތު ލިބފިއަވިާތީވެ އަޅުގަނޑު މި އަންނަ ހަފުތާގައި މަސއަްކަތް ރވާާނަން ސަބް  

އއިޒްަތްތެރި   ހުރިހާ  އެހެންވީމާ،  ވަންނަން.  މައްސަލަތަކަށް  މި  ކުންފުނިތަކުގެ  ހުރި  ނިންމާފައި  ކޮމިޓީތަކުން 

 މެންބަރުންނަށް ވެސް އެ ވާހަކަ ދަންނވަައިލަމުން މއިަދު ކޮމިޓީ ނިންމައިލާނެ ވާހަކަ ދަންނވަަން. ޝުކުރިއްޔާ. 

_____________________ 

 




